
QUESTIO MEDICA, 
QVODLIIETARIIS D ISPVTAT10 NIBV S, 

mane difcutienda in Scholis Medicorum , 

die Jovis decimd-tenia fanuarii, 

M. JOANNE-MICH AELE GARBE, 
Do&ore Medico , Pradide. 

Eft- ne Anima corporis facultatum principium f 

I. AN IM^E nomen obfcurius quam ejus natura. Menti^etheri 
mu, vento, fanguini , partium harmoniae nomen idem 
fecerunt homini, brutis, plantis, ipfique mundo commu 
ne: immane quantum re diferepant. Clarius definitur ani 

ma res cogitans corporis causa. Cum enim peragrato univerfo orbe 
in feipfam anima redit, id primum & cogitare lege elTe novit Mox 
proprium corpus a quo recedere etiamfi velit, non poteft & fLlo iu 
illud imperio & fenfu percipit. Anima in corpore nufquam ininus 
otiofa quam cum otiofa: nullum enim cogitandi finem facit Inficmes 
cogitandi modi funt intelligere, percipere, velle , fentire. Sentit in 
cerebro non in fenfuum organis, non lucculfione nervorum fed fpi 
rituum refluxu & undulationis motu. Nihil ad anima: nutum fit ni 
corpore cujus ipfa non fit confeia. Non audiendi qui perperam affin 
gere folent animae ignoranti imo & invitae quod foli corporis fabricae 
debetur 5 quafi vero anima cui coeitare vivere efl: quicquam incoei 
tans agere polfit aut pati. Quid autem cogitare nifi eorum con- 
lcium efle quae in nobis geruntur ? 

I I. A TOT faeculis Medicinae proceres, candidae illae anima:, fata 
miviri ad hominum bonum , &Iatrices ornamentum e caelo 

delapfi facultatum nomina ufurparunt, plane ut mirum fit a non¬ 
nullis ea repudiari. Peccant in bonam mentem qui nomina lon 
go ufu comprobata , & felici eventu m difciplims recepta eli’ 



minare contendunt. Recentiores quibus nefcio quo bono fato con¬ 
tigit effe tam beatis ut ad natur* imum propius accederent, de 
re magis quam de nomine folliciti fuerunt. Quos rerum ufus in¬ 
cautos non reliquit St nomine St re felicius utantur. Antiquio¬ 
res veram curandi artem in qua totus pene Medicina: honos, re¬ 
centiores genuinam philofophandi rationem qua: plurimum fplen- 
dorisarti noftrx attulit,tradidere. Utrifque fua laus. Facultatum 
vocabulo bene utuntur qui earum naturam exponunt. Quid igitur 
facultas nifi agendi vel patiendi vis a natura indita ? qua: triplex 
in homine diftinguitur. Prima eft anima: quatenus mens feu in- 
felligentia , fic facultate intelligendi fui ipfius , Dei Se veri ideis 
feu notionibus informatur. Altera eft corporis ut machina: cujuf- 
dam elegantis a fupremo artifice mire conftnuftac : hinc vi me¬ 
chanica corpus gignitur,alitur , St augetur. Poftrema facultas in 
eo (Ita eft ut ad motum corporis accedat anim*cogitatio: fic fen- 
tit homo , rerum corporearum imagines contemplatur , Se ad ar¬ 
bitrium loco movetur. 

JII. UT mens humana fine corporis auxilio quaedam infeelligit quod 
impreflas eorum formas i natura acceperit, ita Se corpus abf- 

que anima: imperio aliquando movetur. Cum hominem altiori fom- 
no oppreflum fefe in lectulo verfantem vides, aut Potitam fecum 
verfus commentantem, Se modo frontem contrahere , modo digito 
caput fcalpere , modo manus ad articulorum ftrepitum conterere, 
vel pede terram fupplodere. An ea volentem agere putes ? Idem fi 
forte ceftro percitus deambulatum prodit, pateat fovea non videt, 
revoces non audit, camo immerfus hsercat nec humorem , nec facto¬ 
rem fentit. Quid ira ? aliis anima diftrahitur cogitationibus, eaque 
fiunt a fpiritibus qui in folitas, tritafque vias influunt. Videas fom- 
nambulum deambulantem in fubgrundiis, tranfnatantem flumen, 
trajicientem iterum , St ad le&um quiete redeuntem Mechanices 
leges obfervando accuratius quam fi vigilaret. Anne anima id jubet 
aut fentit ? 

IV. CORPUS humanum Machina eft egregia,forma: pr*ftantis St 
inceflus plane fufpiciendi. Homo autem machina cum anima 

conjun&a. Ab ovo prodit, qu6d promovetur a fpiri tu feminali , St 
nutritur colliquamento St materno fanguine. Cor ejus pulfatfpiri- 
tuum St fanguinis vi. Fundem cum matre fpirat aera. Excluditur 



cum proprio , tum matris conamine. Tenellus infans ab aere com- 
prefTus tripudiare incipit & refpirare. Meconium ejicit inteftino- 

rum ope. Lac fugit pedoris & abdominis dilatatione. Grandior fit 

extenfione fibrarum. Alimenta puer, adultus &; fenex in ore com¬ 

minuit & fubigit dentium 8t faliva: minifterio. Deglutit mufculorum 
& fibrarum adophagi contradione. Deglutita diffolvuntur in ventri¬ 

culo a fermento falfo in quo fal acre dominatur non acidum. Inde 

chymus qui in inteftina defcendit tum proprio pondere , tum fi¬ 
brarum ventriculi,diaphragmatis &. mufculorum abdominis bene¬ 
ficio. Chymus in chylum folvitur a bile & fucco pancreatico. In vafa 
defertur ladea , fanguiferaque , inteftinorum , diaphragmatis 
mufculorum etiam abdominis motu. Fit fanguis ab ipfo fanguine, 
tumultuatur praecipue a fermento in pulmonibus accepto. E corde 
in partes , e partibus ad cor tendit, cordis & arteriarum impulfu. 

Cor antlia, madra, mufculufque quadriventer & fphinder: anta- 
gonifta fanguis, quo plane modo urina & feces funt antagoniffe 

fphinderum vefica: & ani. In cerebro fpiritus,in hepate bilem , in re¬ 
nibus urinam ,in teftibus femen,in cute fudorem, in canteris glan¬ 
dulis falivam & lympham deponit. Cerebrum,hepar, renes, teftes, 
uterus, palatum , arfophagus, ventriculus, inteftina, bronchia, ple_ 
vra, pericardium, peritonaeum,cutisipfaglandula:funt. Glandula 
autem rete fibris elafticis contextum in cujus areolis confita: funt 

veficufe, tubulique ad fluidi fecretionem. Demum qua: in automa¬ 

tis eaedem pene in corpore humano leges obfervantur. Inter folidas 
ejus partes adfunt trochlea:, cunei, cochlea:, vedes omnium gene¬ 

rum in quibus aequilibrium , centrum gravitatis, linea diredionis & 
tradionis,potentia, pondus & hypomoclion confideranda. Praeterea 
liquorum motus, determinatio, refiftentia , & velocitas 5 tum &c va- 
forum figura , contextus, longitudo & diameter perpendenda, ut 

corporis humani natura innotefeat. Nulla: in his omnibus anima: 

utcumque praefentis partes. Haec vitam fupponunt five anima: cum 
corpore conjunctionem : verum a fola corporis fabrica perficiuntur, 

fi pauca excipias refpirationem , deglutitionem & excrementorum 

ejedionem qua: anima jubente faepe, imo & non jubente fiunt. 

V. ERGO anima: fua jura certa atque manifefla fervemus. 
Nihil alienum ipfi tribuamus. Haec nos pecudum diffimiles, 

Deique fimiles reddat , fit illa fapientia: fedes, parens artium , in¬ 

ventrix fcientiarum, magi ftra morum , domicilium virtutum. Sola 



in corpore humano principatum teneat,prodentia complebatur, 
futura praevideat , praeteritorum recordetur. Sola voluptatem 
doloremque percipiat , ac cartera qua: fenfus movent, corpufque 
quo libitum fuerit, jubeat circumferri. Affebus fuos in corpore 

exprimat, illa irafeente corpus excandefcat , timente frigeat, 

moerente languefcat. H<ec videlicet pignora funt miri illius foederis 
quod inter animam & corpus divinitus fancitum eft,ea lege ut fuis 
pars utraque bonis frueretur. Quamvis autem mutuam operam 
continuo ferme fibi pra:ftent, verumtamen anima non caufa mo¬ 
tuum corporis, fed in causa cur corpus varie moveatur, pariterque 
corpus in causa tantummodo cur anima varie afficiatur a rerum 

conditore. 

No» ergo Anima corporis facultatum principium. 

